SOLEMINIS: "spiaggia day" ancora ativu

Est andendi a innantis su servìtziu de "Spiaggia Day" de su Cumunu de Solèminis, Ufìtziu po is Servìtzius Socialis. Fintzas a su 5 de austu.


26/07/2013 10:22 - Is piciocheddus ant a podi fai atividadis in s'àcua, e giogus totus impari. Su servìtziu est disponibili puru po personas cun handicap.

DONORI: gara po arrendai su servìtziu mensa

Procedura aberta po arrendai su servìtziu de sa mensa scolàstica in is cumunus de Donori e Barrali.

30/07/2013 12:20 - In sa setzioni a manu manca Garas/Bandus podeis agatai su bandu interu cun totus is inditus e is informatzionis chi podint serbiri.
Crachendi innoi asuta invècias andais inderetura a s'albu pretòriu anca podeis scarrigai totus is paperis.

[Origini: Albu pretòriu de su Cumunu de Donori]

DONORI: est cunvocau su Consillu Cumunali

Su Consillu Cumunali est cunvocau in assemblea ordinària, in sa sala de sa Domu Cumunali, in prima cunvocatzioni po is cincu de a merì (17.00) de su 02/09/2013, e in segunda cunvocatzioni po is cincu de a merì (17.00) de su 03/09/2013

[image: image2.jpg]


28/08/2013 11:37 - CHISTIONIS DE SA DIRI:

1. Modìficas a su Regolamentu Cumunali in contu de gestioni de sa tassa asuba de s'àliga e servìtzius collegaus (TARES);

2. Aprovatzioni de su programa po is incàrrigus a sogetus foras de s'aministratzioni cun cuntratus de collaboratzioni autònoma, annu 2013;

3. Programatzioni risorsas L.R. 2/2007;

4. Aprovatzioni Bilànciu de Previsioni annu 2013, Bilànciu Pluriennali 2013/2015, Relatzioni Previsionali e Programàtica, Programa Triennali de is Trabballus Pùblicus 2013/201 e elencu annuali 2013;

5. Aprovatzioni Acòrdiu de Programa - Pianu Locali Unitàriu de is Servìtzius a sa Persona (PLUS) - Ambitu Cuartu, Linias Stratègicas 2013-2015, Atzionis progetualis annu 2013;

6. Determinatzioni de is getonis de presèntzia de is consilleris cumunalis po pigai parti a su Consillu e a is Cumissionis;

7. Incàrrigus po sa formatzioni de sa cumissioni chi depit scerai is giuxis popularis.

[Origini: Cumunu de Donori]
AVISU po Sardìnnia Store in Roma, Milanu e Berlinu.

Avisu pùblicu po atividadi de promotzioni in is Sardìnnia Store de Milanu, Roma e Berlinu po su territòriu de su Partiolla. Ligi totu innoi.

02/09/2013 10:59 - S'Unioni de is Cumunus de su Partiolla e Campidanu de Bàsciu pigat parti a s'Avisu Pùblicu aprovau cun D.D.C. n.101 de s'Agentzia Guvernativa Regionali Sardìnnia Promotzioni, po presentai progetus chi mirant a donai valori, de manera unitària e coordinada, a s'oferta turìstica e culturali de su logu, a sa mellus produtzioni artisanali e agroalimentari de is regionis istòricas de sa Sardìnnia, in is Sardìnnia Store de Roma, Milanu e Berlinu. 
Su progetu presentau “Promozione del territorio del Parteolla attraverso l'allestimento presso i Sardegna Store di Roma, Milano e Berlino di Corner promozionale” bolit ponni a disponimentu una vìsita virtuali de su territòriu e sa possibilidadi de pigai totus is inditus e is informatzionis po apariciai una vacàntzia in unu territòriu chi tenit paesàgius e prodotus de calidadi arta.
Po cuncordai unu corner, chi potzat donai una imàgini bera de totu su chi su territòriu est, eus pentzau de amanniai su progetu a is imprendidoris de su territòriu chi funt interessaus a pigai parti a s'initziativa.
A cust'iscopu tocat a ponni:

- prodotus chi boleis fai biri e fai tastai a is visitadoris;
- publicidadi de is prodotus e de is servìtzius;
- benis econòmicus po mandai su materiali chi at a podi essi cuantificau sceti pighendi in contu is adesionis.

Po custu Vostei est invitau a benni a s'atòbiu chi s'at a fai cenàbara, su 6 de cabudanni, a is ses e mesu (18.30), in su Monti Granàticu Bèciu de Donori, in sa bia Vittorio Emanuele 80, po chistionai de s'organizatzioni de su progetu e cuncordai is atividadis de fai po lompi a sa mellus atzioni promotzionali.

[Origini: Cumunu de Serdiana]

